
   Тăкăс пурнăç ку чух

Тинĕсре ишекен пăр-ту шайлă.

Тĕренсен — тĕрек çук —

Пĕр енне таянсан — çаврăнать тепĕр майлă.



Пурччĕ пурнăç çăмхи алăра,

Шурă пурçăн çиппи — çăртара.

Чунсем пулнăшăнах тĕлсĕр, мăран

Кун-çул килминччĕ пилсĕр, кăран.



Акă [[I,471]] çул —

Вăйланса вăй илет урăм-сурăм пушарăн.

Мул-и пухăнĕ?.. Чул?..

Вăхăта лăскаса тĕвĕлет утăмшарăн.



Пур-ха пурнăç çăмхи алăра,

Шурă пурçăн çиппи — çăртара.

Чунсем пулнăшăнех тĕлсĕр, мăран

Кун-çул килминччĕ-çке пилсĕр, кăран.



Вăрçă-харçă аври —

Кисренсех кисренесшĕн тĕнчемĕр...

Çĕр-Аннемĕр çаврин

Тĕнĕлнех хускатминччĕ вут-тимĕр...



Пултăр пурнăç çăмхи алăрах,

Шурă пурçăн çиппи — паллăрах!

Чунсем пулнăшăнах тĕлсĕр, мăран

Кун-çул килминччĕ-çке пилсĕр, кăран.

  